
Abstract. The life, teacher, spiritual heritage of Mirbo Nagshbandi and the features of this heritage are revealed in
three articles. We are talking about a spiritual environment that strongly relies on the views of Mirbobo
Nagshbandi.

Rajabov Alisher Shavkatovich,

falsafa fanlari bo‘yicha falsafa doktori

Annotatsiya. Ushbu maqolada Mirbobo Nagshbandiyning hayoti, ustozlari, ma’naviy merosi va bu merosning
o‘ziga xos xususiyatlari ochib berildi. Mirbobo Nagshbandiyning qarashlariga katta ta’sir o‘tkazgan ma’naviy muhit

haqida batafsil so‘z yuritiladi.

Nagshbandiya tarigati namoyandasi, mutasavvif va so‘fiy Mirbobo Nagshbandiyning
hayoti, ustozlari, ma’naviy merosi va bu merosning o‘ziga xos xususiyatlari ochib berildi.Uning
yashagan davrining ijtimoiy-siyosiy jihatlariga e’tibor qaratilib, uning mutasavvif ijodiga ta’siri
hamda uning bu voqealarga bog'liglik jihatlari tadqiq qilindi. Mirbobo Nagshbandiyning
garashlariga katta ta’sir o‘tkazgan ma'naviy muhitga alohida e’tibor garatildi. Asarning tarkibi
tadqiq qilinib, bu orqali mutasavvifning ma’naviy darajasi, ilmi va dunyoqarashiga baho
berildi.Asarida foydalangan tasavvufiy asarlar, tafsirlar, badiiy ijod namunalari o‘rganildi va
jadvallarga solinib, ilmiy tahlil qilindi. Turli xulosalar chiqarilib, Mirbobo Nagshbandiy ijodining
tasavvuf nazariyasidagi o‘rni hamda ahamiyati ko‘rsatib o‘tildi.

Mirbobo Nagshbandiy boburiy hukmdorlardan Avrangzeb Olamgir (1618-1707) nomi
bilan butun dunyoda mashhur boburiy hukmdor va sarkarda, islom dinining faol targ‘ibotchisi
hukmdorlik qilgan yillarda yashab ijod qildi. Uning “Mir’otus solikin” (“Tariqat soliklarining
oynasi”) asarida asarning yozilgan yili hijriy-qamariy yil hisobi bilan 1110-yil (milodiy
1698-yil) sanasi sifatida qayd etilgan. Bu sana Avrangzeb Olamgir hukmdorligi yillari ekanligini
ko‘rsatib turadi.Boburiy podshoh Avrangzeb Olamgirning to‘liq ismi Abu Muzaffar Muhiddin
Muhammad bo‘lib, u Shohjahon va uning rafigasi Mumtoz Mahal begimning o‘g‘li bo‘lgan.
Taxtga o‘tirgan 1658-yilning yozida o‘zini boburiylar saltanatining podshohi Abu Muzaffar
Muhiddin Muhammad Avrangzeb Bahodir Olamgir Podshohi G‘oziy deb e’lon qiladi. U
hukmronlik gilgan davrlarda davlatchilik va jamiyat boshgaruvining barcha sohalarida yirik
o‘zgarishlar va islohotlar amalga oshdi. [lm-fan, madaniyat, harbiy soha, iqtisodiyot bilan
birgalikda islom dinining ajralmas bir qismiga aylangan tasavvuf ham taraqqiy qildi. Mirbobo
Nagshbandiy yashagan davrning o‘ziga xos jihatlaridan biri boburiy hukmdorning islom
dinidan o‘zga dinlar bilan kelishmasligi sababidan dinga, xususan dindorlarga juda katta
vakolatlar berilgan davr ekanligidir. Avrangzebning shaxsiy himoyasi ostida din ahli davlat
boshgaruvining barcha sohalariga kirib bordilar. Avrangzeb salkam ellik yil ulkan saltanatni
adolat va qattiqqo‘llik bilan mohirona boshqgardi. Uning taqvodorligi, ya'ni Allohdan qo‘rqishi
uning faoliyatida har gadamda ko‘rinib turardi. Mamlakatda shariat harom qilgan mayparastlik,
giyohvandlik, gimor o‘ynash kabi ishlarga chek qo‘yildi. Uning hukmronligidan oldin urf bo‘lgan
zarb qilinajak tanga pullarga Qur’oni karim oyatlarini o'yib yozish odatidan voz kechildi. Fahsh
ishlarning oldini olish maqgsadida ersiz ayollarga erga tegish, aks holda mamlakat hududidan
chiqib ketish talabi qo'yildi. Saroyda g‘ayridinlarning hozirgacha nishonlanib kelingan turli
marosimlarini, shu jumladan hukmdorning tug‘ilgan kunini tantana qilishni o‘tkazishga barham
berildi.

Avrangzeb masjid va madrasalar, xonaqohlarni ta’mirlash, yangilarini qurish haqida
farmon bergani holda g‘ayridinlarning butxonalari va maktablarini ta’'mirlash, yangilarini
qurishni to‘xtatib qo‘ydi. 1679-yildan boshlab musulmon bo‘lmagan hindlardan jizya
(musulmon mamlakat himoyasida yashayotgan nomusulmonlardan olinadigan jon solig)
undirish, ularning muqaddas qadamjolarini ziyorat qilganlari uchun qo‘shimcha soliq
to‘lashlari tartibi joriy qilindi [1].

Musulmon savdogarlardan tijorat molining besh foizi miqdorida olinadigan soliq bekor
qilingani holda g‘ayridin savdogarlar uchun bu soliq turi saglanib qoldi. Soliq, zakot yig‘uvchi
idoralarda musulmon bo‘lmagan kishilarning ishlashi taqiglab qo‘yildi. 1688 yildan boshlab esa
mansabdor g‘ayridinlarning taxtiravonda va chiroyli otlarda yurishlari ham cheklab qo‘yildi.
Bunday tadbirlardan kutilgan maqsad, ularning haq-huquqlarini cheklash emas, balki mahalliy
hindlarni musulmon bo‘lishga undash edi. Ayni paytda Islom diniga o‘tishni istagan hindlarga
katta imtiyozlar ham belgilab qo‘yilgan edi: ularga lavozimlar, katta miqdorda pul, yer-mulk,
nafaga va boshqalar beriladigan bo‘ldi. Mirbobo Nagshbandiy ana shu kabi jadallik bilan
o‘zgarib borayotgan ulkan ijtimoiy-axloqiy, ma’naviy-ma’rifiy va siyosiy jarayonlar orasida
yashadi va ularning ishtirokchisiga aylandi. Hukmdor davlatni boshqarishda din olimlari va
arboblariga tayangan holda ish olib bordi. U kundalik faoliyatini, har bir tadbirini, boshlagan
islohotlarini Islom shariati talablariga muvofiq bo‘lishini gattiq nazorat qilar, beqiyos
hokimiyatga ega bo‘lgan podshohligidan dinni targ‘ib qilishda foydalanar edi.

0z navbatida dinga keng yo‘l ochilishi, uning ahkomlariga qat’iy rioya etilishi mamlakat
ravnagqiga, davlatni odilona boshqgarishga katta imkoniyatlar ochib berardi.Avrangzebning din
yo‘lidagi xizmatlari bu bilan cheklanmaydi. Olamgir musulmonlarning bosh shaharlari Makkai
Mukarrama, Madinai Munavvara, boshqa tabarruk markazlarni doimo qo‘llab-quvvatlab turdi,
ionalar berdi. O‘sha paytlarda Avrangzeb boshchiligidagi saltanat dunyo musulmonlarining
ishonchli tayanchlaridan biri sifatida xizmat qildi [2].

Podshoh Ahli sunnat va jamoa e’tiqodiga va hanafiylik mazhabiga mustahkam amal
qilishi bilan tanilgan edi. U 0z qizi Zebunniso begimni ham xuddi shunday tarbiya qilgan. Ana
shu Zebunnniso “Zeb at-tafosir” Qur’oni karimning fors tilidagi bir necha jildli tafsirini yozgan”.
Bundan tashqari uning fors tilida tuzgan she’riy devoni bo‘lib, Maxfiy taxallusi bilan ijod qilgani
uchun “Devoniy Maxfiy” deb nomlangan. Bu devonda jamlangan g‘azallarning barchasi
tasavvufiy mazmunda bo'lib, o‘zining keng qamrovli, chuqur ma’noli va irfoniy uslubi bilan
Zebunnisoning tasavvuf adabiyotining nafaqat yirik bilimdoni, balki so‘fiy ayol bo‘lganini ham
ko‘rsatib turadi. Mazkur devonning toshbosma bir nusxasi Toronto universitetining
kutubxonasida, PK 6559Z4A17 raqami ostida saqlanmoqda. G‘azallar barchasi juda yuqori
saviyada bitilganligi Mirbobo Nagshbandiy yashagan davrda tasavvuf adabiyotida nafagat erkak
namoyondalar balki o‘ta salohiyati ayol so‘fiy shoiralar ham bo‘lganini ko‘rsatib turibdi[3].
Mirbobo Nagshbandiy boburiy hukmdorlar o‘zlariga ma’naviy pir deb bilgan turli tariqat
peshvolari bilan bir vatanda yashadi, ularning salohiyatidan bahramand bo‘ldi. Masalan,
qodiriya tariqati piri, boburiyzoda Doroshukuhning ustozi Mullo Shoh Badaxshiy nagshbandiya
tarigatida Mirbobo Nagshbandiy o‘ziga piri komil deb bilgan Mir Sayfuddin o‘z davrining
peshvo ulamosi, adibi Mullo Azizulloh Isfahoniylar bilan hamnafas yashab, ularning ijodidan
bahramand bo‘ldi.

O‘sha davrning mashhur muarrixi bo‘lgan Muhammad Soqiy Musta’idxon Avrangzeb
Olamgirning salkam ellik yillik hukmdorlik davri tarixini yozdi. Asarning nomi “Maosiri
Olamgiriy” deb nomlanib, unda o‘sha davrda ro‘y bergan barcha ijtimoiy-siyosiy, ma’naviy-
axloqiy va madaniy jarayonlar o‘z ifodasini topgan. Shu joyda Avrangzebning taxtga o‘tirish
tantanalarida ishtirok etgan ulug’ insonlar qatoriga Mullo Shoh Badaxshiy va Mullo Azizulloh
I[sfahoniylarning nomlarini keltiradi. mazkur tantanada Mullo Shoh Badaxshiy Avrangzebning
taxtga o‘tirish sanasiga she’riy tarix bitganini, Azizulloh Isfahoniy esa Qur’on oyatlaridan ilohiy
ishoralar topgani hagida bitilgan.

Saltanat davrida ikki Harami sharif muhojirlariga goh yilda, goh ikki-uch yilda katta
mablag‘lar yuborib turgan.

Bu haqda “Maosiri Olamgiriya” asarida ham ayrim lavhalarni uchratamiz:

“Mir No‘mon o‘g'li Mir Ibrohim orqali Makkayi Muazzama va Madinai Munavvara
sharafiga (Alloh bu ikki shaharning sharafini ziyoda qilsin) olti lak o‘ttiz ming rupiya yuborish
tayin qilindi” [4].

Mirbobo Nagshbandiy hanafiy mazhab tartiboti ustun bo‘lgan mamlakatda yashar ekan,
shubhasiz, unda mavjud bo‘lgan tasavvufiy maktablar va tariqatlar ham ahli sunna val jamoa
agidasiga mos bo‘lgan. Ma'naviy va axloqiy muhit ana shu aqida talablaridan kelib chigqan
holda shakllangan.

Biz Mirbobo Nagshbandiyning “”Mir’otus solikin” (“Haq yo‘li soliklarining oynasi”)
asarida Bahouddin Nagshband vasf qilingan[5]. Muallifning 0z ijodidan bir gasidaning

keltirilgani Hind zaminida nagshbandiya tarigati taraqqiy etganini ko‘rsatib turibdi. Bu to‘g‘rida
keyingi paragrafda alohida to‘xtalib, qasidaning mohiyatini tadqiq gilamiz.

Bulardan tashgqari ijtimoiy-siyosiy hayotda ham din ahlining aralashuvi va ustunligi
ortgan edi. Masalan, hukmdorning talabi bilan odamlarga noshar’iy kiyimlarni kiyish
ta’qiqlangan. Kiyimlarda, saroy va uy-ro‘zg‘or anjomlarida kumush-oltin zeb-ziynatlardan
mutlaqo foydalanmaganlar.

Saroyda g‘iybat va fisq-u fasod hamda yolg‘ondan iborat so‘zlarni so‘zlash tagiqlangan.
Saroy xizmatkorlari agar arz qilingan paytda so‘zda g‘iybat aralashsa, uni ajoyib iboralar bilan
ta’birlasinlar, deb o‘rgatilgan. Xalqqa har kuni ikki-uch mahal devoni adlga shikoyat bilan
kelishiga ruxsat berilgan va ularni ochiq chehra va muloyimlik bilan eshitishga sharoit
yaratilgan edi. Xalgning shikoyatlarini hech bir moneliksiz hukmdor, ya’ni Avrangzeb
Olamgirning shaxsan o‘zi eshitar edi.

Xayr-saxovat ishlariga e’tibor garatilib, Makka va Madina kabi muqaddas shaharlarga,
beva va bechoralarga katta miqdorda xayriya va sadaqalar qilinar edi. Ojiz va miskinlar
taomlanishi uchun mamlakat poytaxtida va boshqa shaharlarda ko‘pdan-ko‘p taomxonalar
mavjud edi. Musofir va sayyohlar masalasiga ham jiddiy e’tibor qaratgan hukmdor gayerda
musofir va sayyohlar qo‘nadigan rabot va saroylar yo‘q bo‘lsa, o‘sha yerlarga ularni bino qildirar
edi. Mamlakatdagi masjidlarni ta’'mirlash va ularda xalgning diniy va dunyoviy savodxonligini
oshirish maqgsadida saroydan imom-xatiblar, muazzinlar tayinlanar va bu ishlar uchun
xazinadan katta mablag‘ va ko‘p oltin-zarlar sarf etilar edi. Ushbu ulkan mamlakatning barcha
shahar-qishloqlaridagi fozillar, mudarrislarni vazifalariga yarasha kundalik maosh, yer-suv
bilan ta’'minlab, tolibi ilmlarga yuqori darajadagi maishiy holat va vositalarni belgilab qo‘ygan
edilar.

Mirbobo Nagshbandiy davrida hukmronlik qilgan boburiy shahzoda Avrangzeb tafsir,
hadis va fighdan iborat diniy ilmlarni o‘rganishga ishtiyogmand edi. U hujjatul-islom Abu
Homid G‘azzoliy va boshqa ulug’ shayxlarning kitoblarini doimo mutolaa qilar edi. Shuningdek,
u doimiy o'z ustida ishlab, taxtda o‘tirganidan so‘ng, taxt ishlaridan bo‘sh vaqt topgan vaqtida
Qur’onni to‘liq yodlagan edi.

Mirbobo Nagshbandiy insonlarni mazkur to’rt toifaga bo’lishda asosan, ularning axloqiy
belgilariga e’tibor qaratgan.

2. Mutasavvif ajratgan to‘rt toifadan uchtasi yaxshi xulgli insonlar hisoblangani sababli
biz shartli ravishda ularni ikki qism deb aytishimiz mumkin.

3. Mirbobo Nagshbandiy ta’kidlagan to‘rt toifa Hagga bo‘lgan muhabbatlari darajasiga
qarab to‘rtga bo‘linadi yoki aksi sifatida dunyoga bo‘lgan muhabbatlari darajalariga qarab
bo‘lingan. Buni quyidagicha tahlil qilish mumkin: kimning Haqqa muhabbati kuchli bo‘lsa,
dunyoga muhabbati kam bo‘ladi va u solihlardan hisoblanadi. Kimning dunyoga muhabbati
kuchli bo‘lsa, Hagga muhabbati kam bo‘ladi va nafsiga ergashgan badkirdorlar toifasiga mansub
bo‘ladi.

